
Справкёна 
МФЦ-рах 
илме пулать

РФ Премьер-министрĕ Михаил Ми-
шустин алă пуснă правительство 
йышăнăвĕпе килĕшÿллĕн граждансем 
малашне хăйсен ĕçĕ-хĕлĕ пирки сведе-
ние «пĕр чÿрече» мелĕпе патшалăх ус-
лугисен центрĕсенче илме пултараççĕ. 
Документа иртнĕ тунтикун РФ Министр-
сен Кабинечĕн сайтĕнче пичетленĕ.

Асăннă йышăнупа килĕшÿллĕн 
МФЦ-сенче «пĕр чÿрече» мелĕпе тивĕç-
терекен патшалăх услугисен перечень-
не тепĕр услуга хушнă – «Предоставле-
ние сведений о трудовой деятельности 
зарегистрированного лица, содержа-
щихся в его индивидуальном лицевом 
счете». Документ пирки ăнлантарса 
панинче палăртнă тăрăх, çакă граждан-
сене хăйсен ĕçĕ-хĕлĕ пирки сведение 
Пенси фондĕнче кăна мар, çавăн пекех 
МФЦ-сенче те илме май парĕ.

Премьер алă пуснă йышăнупа граж-
дансем хăйсен ĕçĕ-хĕлĕ пирки справкă-
на ăçта пурăннине е пулнине пăхмасăр 
Пенси фончĕн кирек хăш уйрăмĕнче е 
кирек ăçти МФЦ-ра та илме пултараççĕ.

ТАСС.

Электрон услугёсем

Пĕтĕм Раççейри халăх çыравĕ 2020 
çулхи октябрьте иртет.  

Халăх çыравне ирттерес тĕлĕшпе каш-
ни çĕршывăн хăйне евĕр йăла йĕрке-
леннĕ. Америкăра, тĕслĕхрен, çырава 
апрельте ирттереççĕ, Германире – май –
июнь уйăхĕсенче. Пирĕн çĕршывра вара 
малтанрах январьте ирттересси йăлана 
кĕнĕ. Ку йĕрке 1897 çултан пуçланнă. Çав 
çул январĕн 28-мĕшĕнче (çĕнĕ стильпе 
февралĕн 9-мĕшĕнче) çырав иртнĕ. 

Тепĕр çырав – Пĕтĕм Союзри пĕтĕм 
халăх çыравĕ – тепĕр 29 çултан тин 1926  
çулхи январьте иртнĕ. Çыравçăсем хăйсе-
не халăх пур çĕрте те ырă кăмăлпа ăшшăн 
кĕтсе илнине, пулăшнине палăртнă. 

1939 çулта Пĕтĕм Союзри халăх çырав-
не ирттернĕ çĕрте авиаципе усă курма 
пуçланă. Максим Горький ячĕллĕ эскадри-
лья  çитме йывăр районсене çыравçăсене 
илсе çитернĕ тата халăхра листовкăсем 
салатнă. 1959 çулта çырав валли листа-
сене çырса тултармалли инструкцисемпе 
плакатсем пичетлесе кăларнă. Унсăр пуç-

не пĕрремĕш хут çав плакатсем вырăсла 
кăна мар, СССРти халăх чĕлхисемпе те 
тухнă.

Халăх çыравĕ вăхăтĕнче электрон-
лă техникăпа усă курасси 50 çул каялла 
пуçланнă.1970 çулта алăпа çырнă çырав 
хучĕсенчи кăтартусене ятарлă бланксем 
çине куçарнă, унтан ăна çав информацие 
вулакан оптикăллă машина çине кĕрт-
нĕ. Çырав кăтартăвĕсене «Минск-32» 
электронлă шутлав машинисемпе (ЭВМ) 
пĕтĕмлетнĕ.

Ун хыççăнхи халăх çыравĕ 1979 çулхи 
январĕн 17-мĕшĕнче пуçланнă та сакăр 
куна пынă.  Унта 600 пин çыравçă хутшăн-
нă. Ун чухне ытти çулхинчен пачах урăхла 
бланксемпе усă курнă. Вăл хутсенчи ин-
формацие оптикăлла вулакан автомат-
сем урлă тÿрех электронлă шутлав ма-
шинисем çине кĕртме май пулнă. Техника 
çĕнĕлĕхĕсем çырав пĕтĕмлетĕвĕсене 
хăвăртлатнă тата укçа-тенкĕ тăкакĕсене 
чакарма май панă.

Совет тапхăрĕнчи юлашки çыравра, 

1989 çулта халăхран ыйтса çырмал-
ли хутсем çине пурăнмалли условисем 
пирки çĕнĕрен çичĕ ыйту кĕртнĕ. Çырав 
символикине почта маркисем, конверт-
сем, шăрпăк курупкисем, календарьсем 
çине пичетленĕ. Хальхи пек каласан, ин-
формацие халăх патне «кашни утюгран» 
çитернĕ. Тен çавăнпах пулĕ, Мускаври 
«Сырок-89» легендарлă рок-фестивальте 
«Халăх çыравĕ» ятлă юрă янăранă.

2002 тата 2010 çулхи Пĕтĕм Раççейри 
халăх çыравĕсем октябрьте иртнĕ. Вун 
иккĕмĕш тата цифрăллă пĕрремĕш çырав 
2020 çулхи октябрĕн 1-мĕшĕнчен пуçласа 
31-мĕшĕччен пырать.

Халăх çыравĕсем пире иртнипе, пирĕн 
мăн асаттесемпе, йăх-несĕлпе тачă 
çыхăнтараççĕ, пуласлăха тума пулă-
шаççĕ. Унăн кăтартăвĕсем çитес çулсем 
валли социаллă программăсем хатĕрлесе 
йышăнма май парĕç.

А. ДОЛГОВА, 
Чăвашстат специалисчĕ.

Боксерсем 
Муркаша 
пухёна==.

Çулсеренех февраль уйăхĕнче ирте-
кен бокс турнирĕ – районта ирттерекен 
пысăк мероприятисенчен пĕри. Ку та-
ранччен иртнĕ  турнирсем ăна тĕрлĕ 
ÿсĕмри çынсем кăмăлланине çирĕ-
плетсе параççĕ. 

Ăмăртăва сывă пурнăç йĕркине сарас, 
бокса аталантарас тĕллевпе çеç мар, 
çамрăксене патриотла воспитани парас 
тĕллевпе те йĕркелеççĕ. Çавăнпах ин-
тернационалист-салтаксен ячĕпе тата со-
вет çарĕсене Афганистанран кăларнине 
халаллакан ăмăртăва спортсменсемпе 
пĕрле ĕнерхи салтаксем, паянхи çар çын-
нисем те хаваспах хутшăнаççĕ. Турнира 
çулсеренех республикăри тĕрлĕ районти, 
çĕршыври тĕрлĕ регионти боксерсем хут-
шăнни унăн ят-сумне хăпартать.

Кăçалхи ăмăрту «Сывлăх» спорт 
шкулĕнче февралĕн 12 – 14-мĕшĕсенче 
иртмелле. Кун пирки тунтикун йĕркелÿ 
комитечĕн ларăвĕнче пĕлтерчĕç. Муркаш 
район администрацийĕн пуçлăхĕн кубок-
не çĕнсе илессишĕн иртекен ăмăртăва 
савăнăçлă лару-тăрура февралĕн 
12-мĕшĕнче 15 сехетре уçма палăртнă. 

Н. НИКОЛАЕВА.

Районта

Кăрлач уйăхĕн 28-мĕшĕнче Чăваш пат-
шалăх оперăпа балет театрĕнче Чăваш 
Республикин Пуҫлăхĕ Михаил Васильевич 
Игнатьев Чăваш Республикин Патшалăх 
Канашне ҫулсерен тухакан Ҫырупа пал-
лаштарнă.

Чи малтан республика Пуҫлăхĕ хăйĕн ум 
сăмахĕнче кăҫал Раҫҫейри паллă пулăмсем 
пирки чарăнса тăнă, Тăван ҫĕршывăн Аслă 
вăрҫинче Ҫĕнтерӳ тунăранпа 75 ҫул ҫит-
нине анлăн палăртассине каланă. «Пирĕн 
халăх Тăван ҫĕршыва сыхласа хăварнă,  
пĕтĕм тĕнчене тăшмансенчен ҫăлнă», – 
тенĕ республика Пуҫлăхĕ.  

2020 ҫул – пирĕншĕн уйрăмах паллă ҫул-
талăк.

Эпир Чăваш автономи облаҫне йĕрке-
ленĕренпе 100 ҫул ҫитнине уявлатпăр.

 «Ĕмĕр хушшинче пирĕн республика хăй-
ĕн пур енлĕ аталанăвĕнче суха пуҫĕнчен 
космоса ҫити утса иртсе тĕлĕнмелле 
пысăк ҫитĕнӳсем тунă», – тенĕ вăл.  Про-
мышленноҫпа ял хуҫалăх, культурăпа 
наука тата спорт ҫитĕнĕвĕсемпе эпир 
тивĕҫлипех мухтанма пултаратпăр. 
Халăхăн пуян йăли-йĕркипе истори эт-
керлĕхне сыхласа упрасси, ҫамрăк ăрăва 
ăс-хакăлпа илемлĕх хаклăхĕсене туйма 
вĕрентесси ҫине пысăк тимлĕх уйăрни пи-
тех те пĕлтерĕшлĕ тенĕ Пуҫлăх.

Пуласлăхри  ырă улшăнусем ытларах 
стратегиллĕ ыйтусене туллин пур-
нăҫланинчен, наци проекчĕсене пурнăҫа 
кĕртнинчен чылай килет.  Мĕнпур проект 
пĕтĕмпех пысăк технологисене вăй илте-
рессипе, экономикăна аталантарассипе, 
инфратытăма ҫирĕплетессипе, социаллă 
сферăна тĕреклетессипе ҫыхăннă тенĕ 
регион Пуҫлăхĕ.

Михаил Игнатьев наци проекчĕсем хăй-
сем тĕллĕн кăна пурнăҫа кĕрсе пымаҫҫĕ, 
пирĕн тĕллевсене пурнăҫласа пыма хăват-
лă витĕм кӳреҫҫĕ, халăхăн пурнăҫ условий-
ĕн шайне лайăхлатма та майсем туса па-
раҫҫĕ тесе палăртнă регион Пуҫлăхĕ. 

Чăваш Республикин Пуçлăхĕн 
 Администрацийĕн пресс-служби.

М. Игнатьев 
Ҫырупа 
паллаштарнă

Февралĕн 5-мĕшĕнче Чăваш Респу-
бликипе тĕп федераллă инспектор            
Г. ФЕДОРОВ 10 сехетрен тытăнса район 
администрацийĕн 308-мĕш пÿлĕмĕнче 
(пĕчĕк зал) граждансене йышăнать.

Йышăнăва пыриччен малтанласа çак 
телефонсемпе шăнкăравласа çырăн-
малла: 8(835-41) 62-3-33, 62-2-36.

Граждансене 
йышёнать

П.лме

Паянхи сăн ÿкерчĕкре эсир сывлăх сыхлавĕнче чылай çул тăрăшакансене ку-
ратăр. Елена Васильева район акушер-гинекологĕ (сăн ÿкерчĕкре ларать) çак ĕçре 
тимлеме тытăнни 19 çул ĕнтĕ. Пĕрремĕш категориллĕ врач вĕсенчен тăват-
тăшне Муркашри тĕп больницăра вăй хурать. Светлана Архипова – аслă кате-
гориллĕ акушер, чăнах та пысăк опытлă медсестра – çак ĕçре 28 çул тăрăшать.

 – Кашни çыннăн хăйĕн сывлăхне пысăк тимлĕх уйăрмалла. Хĕрарăмсен пирĕн  
пата тĕрĕслеве çулталăкра икĕ хутчен килмелле. Ачаллă пулас текен хĕрарăм-
сене эпир çие юлассине тĕрĕс планлама пулăшатпăр, консультацисем иртте-
ретпĕр. Хĕрарăм сывлăхлă пулнинчен унăн ачисем çирĕп сывлăхлă çураласси 
нумай килет, – çапла палăртса калаççĕ медицина ĕçченĕсем.

Н. НИКОЛАЕВА сăн ÿкерчĕкĕ.

+ынсен 
сывлёх.ш.н тёрёша==.

Саламлатпёр

«Тÿрĕ ыйту – тÿрĕ хурав» телефонĕпе 
редакцие Мăн Сĕнтĕр ялĕнчи Ленин 
урамĕнчи 22-мĕш çуртра пурăнакан 
Владимир Мясников шăнкăравласа 
тухрĕ. Мăн Сĕнтĕрте хăйсен урамĕнче 
«Сахарок» магазин пурри пирки калать. 
Магазина хирĕç çул урлă шыв колонки 
пур. Колонка çăлĕнчен пĕр уйăх ĕнтĕ 
шыв юхса тăрать иккен. «Вĕçĕм шыв 
юхса тăнипе тĕп сакайне те шыв кĕрсе 
кайрĕ. Унти кăшмана кăларма тиврĕ. 
Мăн Сĕнтĕр райповĕн строительство 
материалĕсен складне те шыв кĕрсе 
кайнă. Никам та нимĕн те шутламасть. 
Хĕл кунĕнчех шыв айне пултăмăр кап-
ла», – пĕлтерет пенсионер, шыва юхма 
чарма май çук-ши тесе интересленет.

Мăн Сĕнтĕр ял тăрăхĕн пуçлăхĕпе 
Наталья Мареевăпа çыхăнса пăхнă 
май, çавна пĕлме пултартăм. Ку кăл-
тăк пирки пĕлеççĕ. Шывĕ чăннипех те, 
уйăхах мар пулин те,  майĕпен колон-
ка çăлĕнчен сăрхăнса юхсах тăрать. 
Вырăнти пуçлăх паян та (январĕн 
27-мĕшĕнче) çăлти шыва уçласа кăлар-
са тĕрĕслени пирки каларĕ. Çăлти 
пăрăх та, сыпăксем те чиперех. Апла 
пăрăх çăлта мар, юнашартарах шăтса 
кайнă пулмалла. Çавăнпа та Наталья 
Анатольевна пурăнмалли çурт-йĕрпе 
коммуналлă хуçалăх предприятине за-
явкăпа тухни пирки каларĕ. Çитес кун-
сенчех çĕре чавса шăтса кайнă пăрăха 
юсассипе ĕçсене туса ирттересси пирки 
пĕлтерчĕ.

«Тÿрĕ ыйту – тÿрĕ хурав» теле-
фонĕсем: 62-2-82, 8-927-857-42-06.

В. ШАПОШНИКОВ
хатĕрленĕ.

Раççей Президенчĕ Федераци Пухăвне 
янă Çырура чăннипех те анлă калăпăшлă 
социаллă пулăшу мелĕсене палăртрĕ. 
Вĕсене сÿтсе явасси «Единая Россия» 
Чăваш Республикинче пурнăçа кĕртекен 
проектсен координаторĕсен канашлăвĕн 
тĕп темисенчен пĕри пулнă.

Тĕл пулу çĕршыв Президенчĕ Федераци 
Пухăвне янă Çырупа паллаштарнă хыççăнах 
иртнĕ, калаçу конкретлă пулнă. Партин реги-
он уйрăмĕн секретарĕн çумĕ Николай Вла-
димиров каланă тăрăх, Çырăва пурнăçлас-
сипе ĕçсене «Единая Россия» партин «Новая 
школа», «Здоровье будущего», «Городская 
среда» тата ытти проекта пурнăçлассипе те 
çыхăнтарса туса пырас пулать. «Владимир 
Путин сĕнекен пуçарусем ытларах енпе парти 
хăйĕн умне лартакан малашлăх тĕллевĕсем-
пе тачă çыхăннă. Республикăра ума лартнă 
задачăсене эффективлă пурнăçлассипе опыт 
çук мар. Çĕнĕ ача сачĕсемпе шкулсем хута 
яни, пахалăхлă çулсем сахал мар туни, об-
ществăлла территорисене хăтлăлатса пыни 
çакна лайăх çирĕплетеççĕ. Пирĕн малалла 
та çавна тĕпе хурса ĕçлес пулать: парти про-
екчĕсене тата Çыру шайĕнче ума лартнă за-
дачăсене пурнăçа кĕртсе пыни республикăра 
пурăнакансен конкретлă проблемисене татса 
пама пулăштăр», – палăртнă вăл.

Малашне вĕренÿ учрежденийĕсене тума 
ирттерекен регион тата муниципалитет кон-
курсĕсене парти тата общественноç енчен 
тĕрĕслесе тăрассине вăйлатма пăхнă, таса 
чунлă мар строительство компанийĕсене 

вĕсене хутшăнассине асăрхаттарма мерăсем 
йышăннă. Питех те пысăк укçа-тенкĕ – 550 
млрд тенкĕ хушма укçа кăçал сывлăх сыхлавĕн 
пуçламăш сыпăкне аталантарма уйăраççĕ. 
«Единая Россия» малашне те врачсене пулă-
шассипе, отрасльте специалистсен шутне 
ÿстерессипе, медицина кадрĕсен дефицитне 
чакарассипе ытти ĕçпе пĕрлех законодатель-
ство ĕçне те малалла туса пырĕ. Сăмахран, 
парти пулăшнипе йышăннă улшăнусемпе 
«Земский доктор» программа участникĕсене 
тупăшран илекен налукран хăтарнă.

Кунсăр пуçне çывăх вăхăтрах «Единая Рос-
сия» халăх бюджечĕ (пуçарулăх бюджечĕ) 
пирки калакан саккун проектне сĕнме хатĕрле-
нет. Чылай регионта, вăл шутра Чăваш Енре 
те, вăл ăнăçлă пурнăçа кĕрсе пырать ĕнтĕ.

Партин регион уйрăмĕн секретарĕ Юрий 
Кислов çавна палăртать: «Чăваш Республи-
кин Пуçлăхĕн пуçарăвĕпе вырăнта пурăна-
кансен пуçарулăхне тĕпе хурса общество ин-
фраструктурине аталантармалли проектсем 
ăнăçлă пурнăçа кĕреççĕ. Юлашки вăхăтра 
вĕсем муниципалитетсенче пурăнакансене 
канăç паман конкретлă проблемăсене татса 
парассипе лайăх мел пулса тăчĕç. Çынсем 
ытларах коммуналлă хуçалăх объекчĕсене, 
çулсене, культура объекчĕсене юсассипе, 
ача-пăча вăйă площадкисем, çынсем йышлă 
канмалли вырăнсем йĕркелессипе çыхăннă 
проектсем сĕнеççĕ».

Кун йĕркинчех пĕлтерĕшлĕ ытти ыйту та çук 
мар. Вĕсен шутĕнче регион университечĕсене 
аталантарасси, уйрăммăн илсен, бюджет вы-

рăнĕсен шутне ÿстересси, вĕренÿпе тĕпчев тата 
социаллă инфраструктурăна çирĕплетесси те.

Çырăвăн тĕп приоритечĕ – çемье тата шкул, 
амăшлăха тата ачалăха хÿтĕлесси, палăрт-
нă регион политканашĕнчи «России важен 
каждый ребенок» ĕç ушкăнĕн ертÿçи Дми-
трий Щепелев. Çемьере пĕрремĕш ача çу-
ралсанах ача амăшĕн капиталĕ малашне 466 
пин тенкĕпе танлашĕ. Иккĕмĕш ача çуралсан 
вăл 150 пин тенкĕ ÿсĕ, виççĕмĕш ача çуралсан 
вара ипотекăна саплаштарма 450 пин тенкĕ 
уйăрса парĕç. Пысăк мар тупăшлă çемьесенчи 
3 çултан тытăнса 7 çулчченхи ачасемшĕн уй-
ăхсерен пособи тÿлеме тытăнаççĕ. Унăн виçи 
2020 çулта пурăнма кирлĕ минимумăн çурри 
чухлĕ, 2021 çултан – минимум шайĕнче пулĕ.

Ачалăх теминче вĕренÿпе пĕрлех воспи-
тани пĕлтерĕшĕ те пысăк. Çавăнпа та класс 
ертÿçисене регион шайĕнчи хушма тÿлевсем-
пе пĕрлех уйăхсерен 5 пин тенкĕ федераци 
шайĕнчен те хушса тÿлессине палăртаççĕ. 
Çавăн пекех «Единая Россия» 1 – 4-мĕш клас-
сенче вĕренекенсене шкулта вĕри апат тÿлев-
сĕр çитерессине йĕркелессине законодатель-
ство шайĕнче çирĕплетĕ.

Партин регион уйрăмĕнче çавна палăр-
таççĕ: президент лартнă задачăсем 
«Единая Россия» партишĕн стратеги 
пĕлтерĕшлĕ пулса тăраççĕ. Çавна май 
вĕсене партин программа докуменчĕсене 
кĕртĕç. Раççей халăхне сыхласа хăварас-
сипе тата унăн йышне ÿстерсе пырасси-
пе Владимир Путин палăртнă тĕллев чи 
пысăк приоритет пулса тăрать.   

Шкулсенчи паттёрлёх урок.сем

+.ршыва юратасси ачаран пу=ланать
Кăрлачăн 23-мĕшĕнче районти шкулсенче 

оборонăпа массăллă ĕçсен уйăхлăхĕ  пуçлан-
чĕ. Юлашки çулсенче çак ĕçре хăйсен çар 
тивĕçне сăртлă-туллă Афганистанра пур-
нăçланисем активлă. 

Асăннă уйăхлăхри пĕрремĕш тĕл пулу Ка-
лайкассинчи вăтам шкулта иртрĕ. Кăкăрĕсем 
çинче «калаçакан» орден-медальсемлĕ ве-
терансем шкулта иртнĕ «Зарницăн» зонăри 
хĕллехи 5-мĕш çар вăййисене ирттернĕ çĕре 
хутшăнчĕç.

Ăмăртăва шкул директорĕ Т. Ершова уçрĕ. 
Татьяна Аркадьевна хăйĕн сăмахĕнче кăçал 
Аслă Çĕнтерÿ 75 çул тултарнине тата Раççей 
Президенчĕ 2020 çула Астăвăмпа мухтав çул-
талăкĕ теме йышăнни пирки пĕлтерчĕ. Тăван 
çĕршывăн Аслă вăрçине хутшăннă,  тылра ыр-
ми-канми ĕçленĕ ветерансен, çапăçу хирĕнче 
çĕршыв ирĕклĕхĕшĕн пуçĕсене хунă салтак-
сен ячĕсене пирĕн нихăçан та манма юраман-
нине аса илтерчĕ. 

Пухăннисене Афганистанри çар çа-
пăçăвĕсене хутшăннă ветерансен районти 
канашĕн председателĕ К. Петров çамрăксен 
астăвăмĕнче аслă ăрусен фронтри тата çар-
ти паттăрлăхне упранăшăн шкул коллективне 
тав турĕ. «Зарницăна» хутшăнакансем хăйĕн 
пĕлĕвне тата спортри пултарулăхне кăтартас-
са шанчĕ.   

...Вăхăт иртни сисĕнмест. Паян умра тăракан 
интернационалист-салтаксем ĕнер кăна-ха 
Тăван çĕршывăн Аслă вăрçин участникĕсем 
çĕршыв ирĕклĕхне фронтра хÿтĕлесе епле 
йывăрлăхсене тÿссе ирттерни пирки каласа 
панине шăп тăрса итлетчĕç. Хăшĕсен ĕмĕтĕн-
че кăкăр çине медаль çакса пăхасси те пурччĕ. 
Анчах ку вăл ĕнер пулнă.

Шутланă-и-ха çав çулхи шăпăрлансем шăпа 
хăйсене те çĕршыв интересĕсене хÿтĕлеме  
алла хĕç-пăшал тытса çапăçу хирне чĕнессе? 

Анчах чĕнÿ пулсан, паянхи интернациона-
лист-салтаксем 18 – 19 çултах ашшĕ-аслашшĕ 
ятне ямасăр вăрçă вутне кĕчĕç. 1979 – 1989 
çулсенче çĕршер пин çамрăка тĕрĕслерĕ Аф-
ганистан вучĕ. Нумай пурнăçа вăхăтсăр татрĕ 
сăртлă-туллă çĕршыври вăрçă, вĕри куççуль 
чылай юхтарчĕ. 

Калайкассинчи вăтам шкулта ачасемпе 
вĕрентекенсем Тăван çĕршывăн Аслă вăрçин-
чи Çĕнтерÿ 75 çул тултарнине халалласа ирт-
тернĕ паттăрлăх урокĕсене тĕплĕ хатĕрленни 
кашни класра, спорт тата пĕлÿ ăмăртăвĕсен-
че палăрчĕ. Вĕсене ирттерме С. Кириллов,           
В. Портнов, В. Скворцов, И. Михайлов, В. Пе-
тров, И. Васильев, В. Васильев, М. Агатков 
тата ыттисем хутшăнчĕç. Çав  хушăрах вĕсем 

тата Германири совет çарĕсен ушкăнĕнче 
службăра пулнисем классенче паттăрлăх 
урокĕсем те ирттерчĕç.

Тĕл пулу «Зарницăн» зонăри хĕллехи 
5-мĕш çар вăййисене пĕтĕмлетнипе вĕçлен-
чĕ. Вăйăсене çав кун кил хуçисемсĕр пуçне 
Шурча, Шомик, Шатракасси, Сыпай шкулĕсен-
че вĕренекенсем хутшăнчĕç. «Пиллĕкмĕш хут 
иртекен ăмăртура кăçал хамăр шкул çĕнтерни 
эпир тĕрĕс çул çинчине çирĕплетет», – терĕ 
Калайкассинче ОБЖ предметне вĕрентекен 
В. Григорьев интернационалист-салтак.

Сăн ÿкерчĕкре: Афганистана малтисен 
ретĕнче кĕнĕ М. Агаков (Çĕн Чемей ялĕ) 
5-мĕш классемпе паттăрлăх урокĕ ирттерчĕ.

А. БЕЛОВ  сăн ÿкерчĕкĕ.

Пирĕн хисеплĕ аттене, асаттене – 
Юнкă ялĕнче çуралса ÿснĕ, халĕ те çав 
ялтах пурăнакан Григорий Никифо-
рович ИЛУГИНА январĕн 30-мĕшĕнче     

97 çул тултарнă ятпа 
ăшă сăмахсем каласа 
саламлатпăр. Çавăнпа 
çирĕп сывлăх, вăрăм 
кун-çул сунатпăр. Санпа 
мухтанатпăр. Ачасем, 
мăнуксем савăнтарсах 
тăччăр. Вăрçă пуçланич-

чен ялта почтальонра ĕçленĕ. 1942 çул-
та çĕршыва хÿтĕлеме тухса кайнă, Ста-
линград патĕнчи çапăçусене хутшăннă. 
Вăрçăран таврăнсан тимĕрçĕре ĕçленĕ, 
кайран тивĕçлĕ канăва тухиччен 30 çул 
ытла хуçалăхра гусеницăллă трактор-
па ĕçленĕ. Сухаланă, тырă акнă, буль-
дозерпа хĕлле çулсем уçнă. Эпир сан 
умра пуç таятпăр.

Салампа: ывăлĕ, хĕрĕ, кинĕсем, 
кĕрÿшĕ, 12 мăнукĕ, 16 кĕçĕн мăнукĕ, 

çывăх тăванĕсем.

Пирĕн хаклă та хастар, çирĕп те ырă 
кăмăллă аттепе аннене, асаттепе асан-
нене, ватă асаттепе ватă асаннене 
– Çурлатри ялĕнче пурăнакан Раиса 
Павловнăпа Иосиф Иванович ПУШ-
КИНСЕНЕ  çемье çавăрни 55 çул çитнĕ 

ятпа ăшшăн 
саламлатпăр, 
нумай çул 
пурăнма çирĕп 
сывлăх, çăл-
куç пек тапса 
тăракан хăват-
лă та иксĕлми 

вăй-хал, кашни кун хаваслă кăмăл-туй-
ăм сĕнетпĕр. Сирĕн умра яланах тулăх 
пурнăç, хĕвеллĕ те илемлĕ çут çанталăк 
пултăр.

Саламлаканĕсем: ачисем, 
кинĕсем, мăнукĕсем, 

кĕçĕн мăнукĕ.

Парти проекчĕсем республикăра пурăнакансен хальхи ыйтăвĕсене татса параççĕ

«Х.л кун.нчех 
шыв илет»

Т\р. ыйту _ т\р. хурав

Ял тёрёх.сен пу=лёх.сем отчет тёва==.

П.рлехи ыйтусене 
п.рлех татса парас пулать

Ёнланма 
мелл.рех 

2020 çулти январĕн 30-мĕшĕнчен 
ипотека килĕшĕвĕсене таблицăра 
çырса кăтартма тытăнаççĕ.

Обязательствăсене ипотекăпа тивĕç-
терекен потребитель кредитне (займ) 
илнин килĕшĕвне тунă чухне малашне 
килĕшĕвĕн пĕлтерĕшлĕ условийĕсе-
не таблицăра çырса пама тытăнаççĕ. 
Çакăн пирки калакан Раççей банкĕн 
2019 çулти декабрĕн 10-мĕшĕнчи 
5350 номерлĕ хушăвĕ кăçал январĕн 
30-мĕшĕнче вăя кĕрет.

Пĕлтерĕшлĕ условисен шутне, сă-
махран, кредит сумми, ăна тавăрса 
памалли срок, процент ставки çинчен 
калакан информаци, кредита тавăрса 
памалли майсем, вăл шутра тÿлевсĕр 
майпа пурнăçламаллисем, çавăн пе-
кех кредит паракан уйрăм услугăсене 
тÿлевлĕ майпа парасси пирки калани 
тата ытти хăш-пĕр информаци кĕреççĕ.

Таблицăра кăтартман ипотека 
килĕшĕвĕн условийĕсене таблица ай-
ĕнче кăтартма пултараççĕ.

Условисене таблица формипе çырса 
пани кредит илекеншĕн ăнланма мел-
лĕрех пулнине шута хунипе, апла вăл 
хăйĕн обязательствисене яваплăха туй-
са пурнăçлассипе çыхăннă. Çавăнпа та 
норматив актне граждансене ипотека 
потребитель кредичĕсем тата займсем 
паракан  пур организаци те пăхăнма 
тивĕç.

РФ Тĕп банкĕн пресс-службин 
информацийĕ тăрăх.

Ук=а-тенк.

Черетлĕ отчет пухăвĕ январĕн 
24-мĕшĕнче Ильинка ял тăрăхĕнче ир-
трĕ. Ял  тăрăхĕн пуçлăхĕ Марина Соко-
лова ял тăрăх администрацийĕн иртнĕ 
çулхи ĕçĕ-хĕлĕ тата кăçал умра тăракан 
задачăсем пирки туса панă отчета итле-
се сÿтсе явма ял çыннисем, вырăнти де-
путатсем, актив Апчар клубне пухăнчĕç. 
Çулталăк пĕтĕмлетĕвĕсемпе ирттерекен 
асăннă пĕлтерĕшлĕ мероприятие çавăн 
пекех район администрацийĕн пуçлăхĕ 
Ростислав Тимофеев, унăн çумĕ – рай-
администрацин финанс пайĕн пуçлăхĕ 
Рената Ананьева, вĕренÿ пайĕн пуçлăхĕ 
Зоя Дипломатова тата ытти яваплă ĕç-
чен хутшăнчĕ.

Вырăнти пуçлăх ял çыннисем умĕнче тул-
ли содержаниллĕ отчет туса пачĕ. Чăннипех 
те алă усса ларман, вырăнта пурăнакансене 
канăç паман ыйтусене татса парассипе çул-
талăк хушшинче çине тăрса ĕçленĕ пулсан, ка-
ласа памалли те тупăнатех ĕнтĕ. Çакă Марина 
Вячеславовна сăмахĕсенчен лайăх курăнчĕ.

Налук пухассипе ытти çулхинчен ăнăçлăрах 
ĕçлени палăрать. Вырăнти бюджетра укçа-
тенкĕ пулсан вара пĕлтерĕшлĕрех ыйтусене 
татса пама та майсем ытларах. Çапла майпа 
иртнĕ çул ялсенчи çулсене юсассипе, урам 
хушшинчи çутă хунарĕсене улăштарассипе 
ĕçсем туса ирттернĕ. Чĕпĕлкасси, Вăрманкас-
си, Хунтăкасси ялĕсенче çулсене юсама май 
килнĕ.

Кунсăр пуçне пуçарулăх бюджечĕ мелне те 
манăçа кăларма шухăшламаççĕ. Ял çыннисем 
хутшăннипе, вырăнти бюджетран укçа уйăрни-
пе тата республика пулăшнипе çапла майпа 
пĕлтĕр Ильинка ялĕнче Заводская тата Дач-
ная урам çулĕсене вак чул сарса хытарнă. Са-
халах мар, пĕр километр çурăна яхăн. Ĕçсене 
2 млн та 343 пин тенкĕлĕх пурнăçланă. Кăçал 
вара вырăнта пурăнакансен пуçарулăхне тĕпе 
хурса пурнăçа кĕртме Тяпакасси ялĕ патĕнчи 
масар территорине хăт кĕртме, Куçкин ялĕнчи 
çула юсама проектсем туса хатĕрленĕ. Ăн-
ланмалла, ял тăрăхĕнче çул тăвассин ыйтăвĕ 
пĕлтерĕшлисен шутĕнчех. Мĕншĕн тесен тер-
риторири 17 ялтан йĕркеллĕ çулсăррисем та-
тах çук мар.

Вырăнти ыйтусене татса парасси чи малта-
нах çынсен пуçарулăхĕпе, вĕсем хăйсем çине 
тăнипе çыхăннă. Кун пеккисем вара Ильинка 
ял тăрăхĕнче сахал мар. Марина Соколова 
кун пек активистсене ятран асăнса ял çынни-
сем умĕнче тав сăмахĕ каларĕ.

Çавăн пекех вăл ял тăрăхĕн администра-
цийĕ умĕнче тăракан кăçалхи задачăсене те 
палăртса хăварчĕ. Кусем вĕсем шыв уçламал-

ли башньăсене ял тăрăхĕн харпăрлăхне çирĕ-
плетсе пĕтересси, пур майпа усă курса ялсен-
чи çулсене юсассине малалла туса пырасси, 
пай çĕрĕсене харпăрлăха çирĕплетсе пĕтерсе 
вĕсене пусă çаврăнăшне кĕртсе пĕтересси     
т. ыт. те.

Вырăнти пуçаруллă çынсенчен пĕри – де-
путатсен район Пухăвĕн депутачĕ Михаил 
Бычков. Хăйĕн пек пуçаруллисене пĕрлеш-
терсе, вăл тăрăшнипе юлашки çулсенче кун-
та пĕвесене пĕвелессипе, вырăнти çулсене 
йĕркене кĕртессипе самай ĕç туса ирттернĕ. 
«Ыйтусене татса парасси ытларах хамăрта-
нах килет, хамăрăнах тăрăшуллăрах та актив-
лăрах, пуçаруллăрах пулмалла», – çапла чĕн-
се каларĕ Михаил Ананьевич ял çыннисене. 
Ку енĕпе ял тăрăх администрацийĕ çине тăрса 
ĕçленине палăртрĕ.

Пĕрлехи бюджет ыйтăвĕсене хăйĕн сă-
махĕнче район администрацийĕн пуçлăхĕн 
çумĕ – финанс пайĕн пуçлăхĕ Рената Ананье-
ва çутатрĕ. Иртнĕ çулталăк пĕтĕмлетĕвне тунă 
май, çынсен налук парăмĕсене пĕтерессипе 
ытларах ĕçлеме кирлине палăртрĕ. Вырăнти 
бюджета каймалли налук парăмĕ районĕпе 
пĕтĕмĕшле 6 млн тенкĕ ытла.

Рената Иосифовна ял çыннисемшĕн пĕл-
терĕшлĕ тепĕр ыйту çинче те чарăнчĕ. Ирт-
нĕ çул, хаклав ĕçĕсене туса ирттернĕ май, 
пĕтĕмĕшле илсен, ял çĕрĕсен кадастр хакĕ 
чакнă. Ильинка ял тăрăхĕнче те ял çĕрĕсен 
кадастр хакĕсене чакарнă. Апла пулсан çĕр 
налукĕ те малашне пĕчĕкрех пулĕ.

Усă курман çĕр участокĕсене пусă çав-
рăнăшне кĕртессипе тĕллевлĕрех ĕçлени кир-
лĕ. Хальлĕхе вĕсем 583 гектар йышăнаççĕ. 
Кун пек çĕр участокĕсем арендăра пулни вара 
бюджетра тупăш ытларах пулассипе çыхăннă.

Çавăн пекех Рената Ананьева ял тăрăхĕн-
че бюджет расхучĕсем, вăл шутра пурăнакан 
пĕр çын пуçне мĕнле пулнине ытти ял тăрăхĕн 
кăтартăвĕпе танлаштарса тĕплĕн тишкерсе хак 
пачĕ. Кунпа пĕрлех вырăнти инфраструктурăна 
аталантарассипе пуçарулăх бюджечĕн мелĕпе 
ĕçлени меллĕ пулни пирки каларĕ. Мĕншĕн те-
сен кун пек проектсене пурнăçа кĕртме малаш-
не ял çыннисен кирлĕ укçа-тенкĕн 10 процент-
не кăна пухмалла пулать.

Район администрацийĕн пуçлăхĕ Ростислав 
Тимофеев районăн иртнĕ çулхи экономикăпа 
социаллă пурнăç аталанăвĕн кăтартăвĕсемпе 
паллаштарчĕ. Ума лартнă задачăсене пĕтĕм-
пех пурнăçланă. Юлашки 5 çул хушшинче рай-
онăн хăйĕн тупăшĕн калăпăшне 30 процент 
ÿстерме пултарнă. Тупăш пĕтĕмĕшле 873 млн 
тенкĕпе танлашнă. Ку вăл 2018 çулхинчен 8,3 
процент нумайрах.

Ростислав Николаевич кашни отрасль ата-
ланăвне уйрăммăн çутатрĕ. Ял хуçалăх продук-
цине туса илесси 1,5 процент, промышленноç 
продукцине туса кăларасси 7,6 процент ÿснĕ. 
Пĕтĕмĕшле продукци 4,6 млрд тенкĕлĕх туса 
кăларнă. «Хăрушлăхсăр тата пахалăхлă авто-
мобиль çулĕсем» наци проекчĕ шайĕнче 3 объ-
ектра ĕçсене 113,5 млн тенкĕлĕх пурнăçланă, 
пуçарулăх бюджечĕн проекчĕсемпе ялсенчи 
çулсене 10 километр ытла юсанă. Культура, 
вĕренÿ учрежденийĕсене, спортзалсене юсас-
сипе, çамрăк çемьесене çурт-йĕр çавăрма 
пулăшассипе пысăк ĕç туса ирттернĕ. Кăçал та 
ку ĕçсем малалла пулса пырĕç. Çавна май Ро-
стислав Тимофеев çынсене вырăнти ыйтусене 
татса пама активлăрах хутшăнма чĕнчĕ.

Территорири ялсенче тунă преступленисен 
шучĕ иртнĕ çул 8 пулнă. Ку вăл унчченхи çул-
хинчен икĕ хута яхăн пĕчĕкрех. Апла пулин те 
право йĕркине пăснăшăн административлă 
майпа явап тыттарнисен шучĕ 46.  Кун пирки 
полицин участокри уполномоченнăйĕ Алек-
сандр Степанов хыпарларĕ. Кунпа пĕрлех вăл 
телефонпа, Интернетпа усă курса укçа вăр-
лакансенчен асăрханассипе тимлĕ пулмалли 
пирки астутарчĕ.

Ял тăрăхĕн пуçлăхĕн отчетне сÿтсе явнă 
май, тĕл пулура хĕрÿ калаçу пуласса кĕт-
нĕччĕ. Анчах та алă çĕклесе сăмах илекен 
те, ыйту паракан та пулмарĕ. Калаçмалли 
вара пурахчĕ. Акă ял тăрăхĕнче демографи 
лару-тăрăвĕ кăткăс: иртнĕ çул 11 ача çуралнă, 
вилекенсем 38 çын пулнă. Шыв башнисене, 
пай çĕрĕсене харпăрлăха çирĕплетессипе, усă 
курман çĕрсене пусă çаврăнăшне кĕртессипе 
ыйтусем пур. Обществăлла территорисене 
хăтлăлатассипе, урам çулĕсене йĕркене кĕр-
тессипе те пĕтĕмпех йĕркеллĕ теме иртерех. 
Тренккăри нумай хваттерлĕ çуртсене харпăр 
хăй хутса ăшăтмалла тăвасси, тасатмалли со-
оружени хута ярасси те – çывăх малашлăхра 
татса памалли ыйтусен шутĕнчех. Кунпа пĕр-
лех Чăваш Республикин Пуçлăхĕн Михаил 
Игнатьевăн иртнĕ çулхи сентябрьти тата но-
ябрьти указĕсен шайĕнче кăçалах районта та 
калăпăшлă ĕçсем туса ирттерĕç. Раççей Фе-
дерацийĕн Президенчĕ Владимир Путин Фе-
дераци Пухăвне янă Çырупа та ытларахăшĕ 
паллашнă пулĕ. Ял çыннине тÿрремĕн пырса 
тивекен çĕнĕлĕхсем унта та пайтах. 

Çапла, ыйтусем пулмарĕç. Тĕл пулăва хут-
шăнакансем тухса калаçнине кăна ял çынни-
сем алă çупса йышăнчĕç. Тĕл пулу хыççăн 
вырăнти сцена ăстисем ял çыннисене хăй-
сен илемлĕ юрри-ташшипе, пултарулăхĕпе  
савăнтарчĕç.

В. ШАПОШНИКОВ.

Аслё +.нтер.ве _ 75 =ул

Етĕрне районĕнчи Коля Пис-
кунов кĕçĕн класс кăна вĕрен-
се пĕтернĕ-ха, хут купăс вара 
уншăн кĕнекерен та çывăх 
пулнă. Унра ачаллах юрă-кĕвĕ 
ăсталăхĕ палăрнă. Çитĕне-
рехпе аккордеонпа, баянпа, пи-
анинăпа каланă. 

...Хăрушă вăрçă пуçланнă. Çар 
ретне вăл вăрçăн хĕрÿ тапхăрĕн-
че тăнă. Унăн пиччĕшĕ Гурий ма-
ларахах фронта кайнă. Амăшĕн  
Анна Яковлевнăн чун-чĕринче 
пĕчĕк шанăç пулнă, тен Кольăна 
фронта илсе каймĕç-и-ха тесе 
шухăшланă вăл. 

1943 çулхи январĕн 7-мĕшĕн-
че амăшĕ Сăр хĕрринче ярăна-
кан ачасем патне чупса пынă, 
аллинче вара унăн повестка пул-
нă. Çунашкапа ярăнакан  начар 
хул-çурăмлă Кольăна пăхнă та 
пĕтĕм чун-чĕрипе хурланнă, ача 
çеç вĕт-ха вăл. 17 çулхискерне 
епле ăсатăн-ха вăрçа?  «Коля, 
сан валли повестка», – тесе 
кăшкăрнă та амăшĕ, тăнне çу-
хатса çĕре ÿкнĕ. Чун-чĕри тăрăх 
сивĕ чупнă ывăл амăшне çунаш-
ка çине хăвăрт лартнă та килел-
ле васканă. Гурий ывăлĕшĕн 

амăшĕ юр çине чĕркуçленсе 
куççулĕ витĕр йăлăннине, кĕл 
тунине аса илнĕ Коля çав са-
мантра хăйне арçын евĕр туйса 
илнĕ.

Етĕрне призывникĕсене Ту-
тар Республикине илсе çитер-
нĕ, унта вĕсемпе автоматчик-
сен батальонĕнче пĕр уйăхлăх 
вĕренÿ ирттернĕ. Николай унтан 
3-мĕш Белорусси фронтне лек-
нĕ,  ăна 159-мĕш стрелок диви-
зи уйрăмĕн командирĕ пулма 
шаннă. Çар присягине январĕн 
25-мĕшĕнче тытнă.  Крынка 
станцийĕ çывăхĕнче вăл питĕ 
йывăр аманнă пирки виçĕ уйăх 
госпитальте сипленнĕ те каллех 
хĕрÿ çапăçăва кĕнĕ. Нумаях та 
вăхăт иртмен, тепре амансан 
контузи пулнă.   

Çар ĕçĕнче пултарулăхпа, 
йĕркелĕхпе палăрнăскерне 1944 
çулхи сентябрь вĕçĕнче Кеме-
рово облаçĕнчи çар училищине 
вĕренме янă. Унтан вăл кĕçĕн 
лейтенант званипе тухнă.  Ни-
колай хĕрÿ çапăçусене хутшăн-
са хăюлăх кăтартнă. Николай 
Константиновича «Хĕрлĕ Ялав» 
тата «Хĕрлĕ Çăлтăр» орденсем-

пе, медальсемпе  чысланă. 
1948 çулхине  Николай Кон-

стантиновичпа Фаина Арсен-
тьевна çемье çавăрнă.  Вăхăт 
нумаях та иртмен, çемье пуçне  
çар комиссариачĕн ĕçченĕ А. 
Сидуганов хăйĕн патне чĕнсе 
илнĕ, Тăван çĕршыва хÿтĕлеме 
хатĕр саппасри офицерсене  çар 
ретне тăма чĕнни пирки пĕлтер-
нĕ. Атте нумай шухăшласа тă-
ман, арçын тивĕçне пурнăçлама 
килĕшнĕ.

 Тепĕр çулхине эпĕ çут тĕнче-
не килнĕ, тепĕр икĕ икĕ çултан – 
Надежда. Атте çар ĕçĕпе  Архан-
гельск облаçĕнче, Монголире, 
Украинăра пулнă. 

Çемьене укçа çитерес тесе 
анне кунĕпе çĕвĕ машинипе 
офицерсен çемйисем валли тĕр-
лĕ япала çĕленĕ, хăйĕн тус-юл-
ташĕсем те анне çĕленĕ тумсе-
не кăмăлланă. Ку енĕпе унăн ĕç 
çителĕклĕ пулнă. Хутран-ситрен 
атте çемьепе пулни чăн уявпа 
танлашнă, вăл аккордеонпа ка-
ланă, анне юрланă, эпир итленĕ. 
Анчах та Монголинчи пурнăç 
анне сывлăхне самай хавшатнă.  

 Атте 1969 çулта гварди капи-

танĕн званийĕпе çар пенсийĕ 
çине тухрĕ. Тепĕр çулхине пирĕн 
çемьене Шупашкар хулинче 
хваттер пачĕç. Атте ĕçсĕр лар-
ман, тĕрлĕ ответлă должноçра 
тăрăшрĕ. Анчах та аттепе ан-
нене тĕрлĕ чир ытларах та ыт-
ларах систерме пуçларĕ, вĕсем 
санаторисенче сипленчĕç.

2003 çулхи октябрĕн 3-мĕшĕн-
че анне пурнăçран уйрăлчĕ. Атте 
вăл вăхăт  пирки çапла çырни 
пур: «...Схоронил Фаичку, и мир 
для меня померк. Оставшие 
года буду жить только для детей, 
внуков, правнуков. Клянусь!» 
Атте хуйхăна кăштах та пулин 
çăмăллатас тесе Етĕрне хулине 
пурăнма куçрĕ, ку хула уншăн – 
вăй-хăват паракан хула.

Николай Константинович 
çамрăксене патриотла воспи-
тани парас ĕçе  пысăк тÿпе хы-
врĕ, тĕрлĕ тĕл пулу ирттерчĕ. 
Вăл яланах çирĕп йĕркелĕхшĕн, 
тĕрĕслĕхшĕн  тăрăшакан çын 
пулнăран, ыттисене те çапла 
пулма вĕрентет.

М. ПУШКАРЕВА.  
Ярославка ял тăрăхĕ. 

17 =улхи яш тёшмана аркатма тухса кайнё

Чăваш Республикинче харпăр хăй-
ĕн пурăнмалли çурт-йĕрне тата сад 
çурчĕсене тăвасси çултан-çул ÿссе 
пырать. Вырăнти хăй тытăмлăх ор-
ганĕсен малтанхи хаклавĕ тăрăх, 
2019 çулта 166 пин тăваткал метр 
пурăнмалли çурт-йĕр хута янă. Ку вăл 
2018 çулхинчен 20 процент нумайрах.

Аса илтересшĕн, 2018 çулхи август 
уйăхĕнчен тытăнса харпăр хăйĕн пурăн-
малли çурт-йĕрне тума тата унпа усă 
курма тытăнма ирĕк илме кирлĕ мар. 
Анчах та çĕнĕ строительство ĕçĕсене 
тытăниччен урăхларах ирĕк докумен-
чĕ кирлĕ пулать. Ку вăл строительство 
ĕçĕсене пуçăнасси пирки хыпарлани 
пулса тăрать.

Хальхи законодательствăпа килĕшÿл-
лĕн çурт-йĕр тума хатĕрленекен çын 
хăйĕн çĕр участокĕ çинче пурăнмалли 
çурт е сад çурчĕ тăвасси пирки мал-
тан ятарлă уведомленипе вырăнти хăй 
тытăмлăх органне пĕлтерме тивĕç. 
Çакăн йĕркипе Чăваш Республикин 
Строительство, архитектура тата пурăн-
малли çурт-йĕрпе коммуналлă хуçалăх 
министерствин сайтĕнчи «Информация 
для застройщика» пайра тĕплĕнрех 
паллашма пулать.

Хушса çавна та каласа хăвармалла. 
2020 çулхи январĕн 1-мĕшĕнчен тытăн-
са, Раççей Федерацийĕн Правитель-
ствин 2019 çулхи ноябрĕн 30-мĕшĕнчи 
йышăнăвĕ вăя кĕнĕ май, «ял ипотеки» 
пурнăçа кĕме тытăнчĕ. Çак çĕнĕлĕх, 
унăн уйрăмлăхĕсем пирки те министер-
ство сайтĕнчех тулли информаци тупма 
пулать.

Чăваш Республикин 
Строительство, архитектура тата 

пурăнмалли çурт-йĕрпе коммуналлă 
хуçалăх министерстви.

Вырёнти 
хёй тытёмлёх 
органне 
п.лтермелле

+урт-й.р тёвакансене п.лме

зилеме==.: каялла тавёрса 
пама==.: 2 страницёран пысё-
краххисене йышёнма==.?

Рекламёпа п.лтер\сен 
чёнлёх.ш.н в.сене паракан-
сем яваплё?

P_ реклама материал.?

ИЗДАНИ ИНДЕКС,% П2851? 
Ха=ат юнкунсерен тата шёмат-
кунсерен тухать?
Номер дежурнёй.
Р?А? Макарова?
Пичете панё 28?01?2020 =?
Пичете памалли вёхёт% 
графикпа _ 16 сех? 20 мин?: 
чённипе _ 16 сех? 20 мин?
 Заказ               Тираж 4479?

Местное время

Облачность %

Явления по-

Температура
Ощущается
Давление
Ветер

Прогноз погоды                                                                                        По данным сайта rp5.ru

 Продаем пиломатериалы обрезные, кровельные 25 
мм, половые 50 мм, брус любого размера; шпунто-
ванные доски, вагонку; цемент, кирпич. Доставка. Тел. 
8-903-346-40-58, 8-927-996-16-52.                                  10-20.

Четверг Пятница Суббота

СХПК  ПЗ им?  Е? Андреева реа-
лизует ячмень по оптовой цене 
за        8 руб/кг и ЭКД – 20 руб/кг с 
места? Возможна доставка? Тел? 
8-937-012-58-80: 8-937-012-51-31: 
8-937-012-13-34: 8-937-012-73-75?                                                                                                                                 
                                                      4-12? 

* * *
Продаю ячмень: овес: 

ЭКД? Возможна достав-
ка?               Тел? 8-927-669-42-53?  4-4? 

* * *

Продаем: доски 25-50 мм (обрезные, необрез-
ные), брус любого сечения, жерди, подтоварник. 
Срубы на заказ. Цена договорная. Доставка по райо-
ну бесплатно. Тел. 8-927-667-28-32, 8-919-679-18-11.  2-10. 

КУПЛЮ КОРОВ: БЫЧ-
КОВ: ТЕЛОК: ЛОШАДЕЙ: 
ОВЕЦ? ДОРОГО? Старых: 
молодых в любом состо-
янии и вынужденный за-
бой? Тел? 8-961-344-03-82? 
Рома?                                   5-20?

* * *
КУПЛЮ БЫЧКОВ от 

10 дней до 500 кг: КО-
РОВ: ТЕЛОК? ДОРОГО? 
Тел? 8-937-951-19-03?                                                                                                                                 
                                             13-16?

* * *
,НЕ: ВЁКЁР: ТЫНА ПЁРУ-

СЕМ: СУРЁХСЕМ ТУЯНАТ-
ПЁР?  Тел? 8-905-341-69-25?                                                                                                                                 
                                                                            2-10?

ЗАКУПАЮ КОРОВ, 
БЫЧКОВ. Тел. 8-965-688-
01-77, Андрей.  13-15.

* * *
КУПЛЮ БЫЧКОВ от меся-

ца до 600 кг? КОРОВ? ТЕЛОК? 
ВЫНУЖДЕННЫЙ ЗАБОЙ? 
Дорого? Тел? 8-937-952-33-80?   

                                                                                                               3-5?
* * *

КУПЛЮ КОРОВ: БЫЧ-
КОВ от месяца на от-
корм? ДОРОГО? Тел? 
8-937-391-23-33?    3-5? 

* * *
ЗАКУПАЮ КОРОВ: БЫЧ-

КОВ: ТЕЛОК НА МЯСО? 
Тел? 8-961-345-77-89?                                                                                                                                 
                                             13-14?

КУПЛЮ / ТУЯНАТÁП

Среда
Отдел культуры, архивного дела и туризма админи-

страции Моргаушского района и райком профсоюза 
работников культуры Моргаушского района выражают 
глубокое соболезнование Кирилловой В.М., методи-
сту муниципального бюджетного учреждения культуры 
«Централизованная клубная система» Моргаушского 
района Чувашской Республики, ее родным и близким по 
поводу кончины супруга 

КИРИЛЛОВА 
Владимира Ивановича.

  Кивелн. ЭЛЕКТРОПРОВОДКА 
– пушар хёрушлёх.! Кил-=ур-
три  электропроводкёна: счет-
чика улёштаратпёр?  
Тел? 8-937-015-35-40?              2-10.

Ултав=ёсенчен ёслёрах пулмалла
Асёрхаттару

ИЗВЕЩЕНИЕ О ПРОВЕДЕНИИ СОБРАНИЯ О СОГЛАСОВАНИИ 
МЕСТОПОЛОЖЕНИЯ ГРАНИЦ ЗЕМЕЛЬНОГО УЧАСТКА

Кадастровым инженером Васильевым Сергеем Ивановичем, г. Чебок-
сары, ул. Водопроводная, д.20, пом. 5. giprozem.cheb@gmail.com, тел. 
89276671782, номер регистрации в государственном реестре кадастро-
вых инженеров – 39017,  выполняются кадастровые работы по уточне-
нию местоположения границ земельного участка с кадастровым номером  
21:17:071401:211, расположенного:  Чувашская Республика, Моргаушский 
район, Кадикасинское сельское поселение,     садоводческое товарище-
ство «Волга», участок №219.

Заказчиком кадастровых работ является  Гребенсков Владимир 
Ильич, проживающий в г. Чебоксары, ул. Мичмана Павлова, д.58, кв.41,  
тел.89278648821.

Собрание заинтересованных лиц по поводу согласования местополо-
жения границ состоится по адресу: Чувашская Республика, Моргаушский 
район, Кадикасинское сельское поселение, садоводческое товарищество 
«Волга», участок №219 в 10.00 часов «2» марта 2020 года. С проектом 
межевого плана земельного участка можно ознакомиться по адресу: Чу-
вашская Республика, г. Чебоксары, ул. Водопроводная, д.20, пом.5. 

Требование о проведении согласования местоположения границ зе-
мельных участков на местности, а также обоснованные возражения от-
носительно местоположения границ, содержащихся в проекте межевого 
плана принимаются с «29» января по «2» марта 2020 года.

Кадастровые номера смежных земельных участков 21:17:071401:267 
(участок №214 с/т «Волга), 21:17:071401 и  21:17:071401(участок №222 
с/т «Волга),  с правообладателем которых требуется согласовать ме-
стоположение границ земельного участка  с кадастровым  номером  
21:17:071401:211.

При проведении согласования местоположения границ при себе  необ-
ходимо иметь документ, удостоверяющий личность, а также документы, 
подтверждающие права на соответствующий земельный участок.

«Полицейскисем тăтăшах асăрхатта-
раççĕ пулин те, çынсем хăйсен укçине 
çăмăллăнах ултавçăсене куçарса па-
раççĕ», – палăртаççĕ шалти ĕçсен рай-
онти пайĕн штабĕнче.

Интернет уçлăхĕ халĕ пуринишĕн те 
уçă, çыхăну сферинчи технологисем 
пурнăçа питĕ хăвăрт кĕрсе пыраççĕ. 
Çавна май телефонпа та, тĕрлĕ гаджет-
па та анлă усă куратпăр. Мĕншĕн тесен 
меллĕ. 

Апла пулин те ытла пурне те пĕлме 
тăрăшмалла мар. Телефон çине пĕл-
мен адресран килекен смс-хыпарсенче 
кăтартнă ссылкăсем тăрăх куçма кирлĕ 
мар. Интернетра тавар туянасси е сутас-
си те питĕ пысăк тимлĕх ыйтать. Сутуçă 
е туянакан кам пулни, вăл ăçта пурăнни 
пирки чăн информацинех вырнаçта-
раççĕ-ши тата? Иккĕленÿллĕ.

Шалти ĕçсен пайĕн штабĕн информа-
цийĕ тăрăх, иртнĕ çулта Муркаш рай-
он территорийĕнче ултавлă ĕçсемпе 
çыхăннă 29 преступлени регистраци-
ленĕ. Çакă вăл 2018 çултинчен икĕ хут 
нумайрах. 

Иртнĕ çулти преступленисенчен 13-шĕ 
тăрăх укçа вăрлани тĕлĕшпе уголовлă 
ĕçсем пуçарнă (Уголовлă кодексăн 158 
статйи), 16-шĕпе – ултавлă майпа ют 
çыннăн укçи-тенкине вăрлани тĕлĕшпе 
(Уголовлă кодексăн 159 статйи). Пĕлтĕр 
çак преступленисене Интернет сечĕпе 
усă курса, саккунсăр майпа банк карт-

ти çинчен укçа илсе, мобильлĕ çыхăну 
мелĕпе усă курса тунă.

Кăçал кун пек преступленисем тата 
ытларах пуласси куçкĕрет: çулталăк 
пуçланнăранпа январĕн 24-мĕшĕччен 
кăна çынсен укçине вăрланипе çыхăннă 
вăрăлла тата ултавлă фактсене пурĕ 9 
регистрациленĕ те ĕнтĕ. Акă январĕн 
23-мĕшĕнче шалти ĕçсен пайне улта-
ласа укçа вăрлани пирки тÿрех икĕ çын 
пĕлтернĕ. Çак икĕ тĕслĕхĕ те çынсем 
телефонпа шăнкăравлакана ытла та 
çăмăллăн ĕненсе укçасăр тăрса юлнине 
çирĕплетет.

Пĕр тĕслĕхĕ.  Хĕрарăм патне 
шăнкăравлакан вĕсен организацийĕ 
пĕчĕк процентпа кредит панине пĕлте-
рет. Паллă ĕнтĕ, кун пек çын пĕр-пĕр банк 
сотрудникĕ тесе калать хăйне. Анчах та 
çав кредита илме малтан организацине 
укçа куçармалла иккен. Кредит паракан 
организацине мĕншĕн-ха хăйне укçа 
куçарса памалла текен ыйту хĕрарăмăн 
темшĕн çуралмасть. Пур-çук укçине пай-
ăн-пайăн телефонпа ярса панă расчет 
счечĕ çине куçарса парать. Çапла 46 пин 
тенкĕ ытла куçарать. Хыççăн вара – хăй-
ĕн картти те пуш-пушах, пĕчĕк процент-
лă кредит та çук.

«Кредит илес пулсан ăна ку таранч-
чен илнĕ е урăх шанчăклă организаци-
рен илмелле. Телефонпа шăнкăравла-
са сĕнекенсенчен мар. Пуçа ытларах 
ĕçлеттермелле – айван пулмалла мар, 

– асăрхаттарать шалти ĕçсен районти 
пайĕн участковăйсен уйрăмĕн пуçлăхĕ 
Дмитрий Григорьев. – Тепĕр тĕслĕхĕнче 
унччен те телефонпа шăнкăравласа ул-
таланнă çын тата тепĕр хут ултавçăсен 
аллине çакланать. Çĕршывăн тĕп ху-
линчен шăнкăравлатăп текенскер, хăйне 
право сыхлав органĕсенче ĕçлекен тесе 
пĕлтернĕ.  Вăл савăнăçлă хыпар пĕлте-
рет: хĕрарăм ултавçăсенчен сиен курнă 
тĕлĕшпе унччен пуçарнă ултавлă ĕçе 
тишкернĕ хыççăн тăкака саплаштарма 
йышăннă иккен. Хĕрарăма компенсаци 
памалла-мĕн. Анчах та пĕр тÿлев туса 
ирттермелле. Çакна ĕненсе, малтанхи 
тăкака тавăрас тесе хĕрарăм почтăран 
15 пин ытла тенкĕ куçарса ярать. Каллех 
– ултавçăсене». 

Ултавçăсем юлашки вăхăтра ытларах 
мĕнле меслетсемпе усă курса çынсе-
не улталанипе кăсăклантăм. Хуравĕ 
кĕске те ăнланмалла пулчĕ: «банкран» 
шăнкăравлатпăр тесе улталаса картта 
номерне ыйтаççĕ; Интернетра туяннă 
таваршăн е услугăшăн малтанхи тÿлев 
ыйтаççĕ; пĕр-пĕр лотерейăра выляса 
илнĕ тесе улталаса калаççĕ; тĕрлĕ ком-
пенсаци паратпăр тенипе улталаççĕ; со-
цсетьсенче укçа кивçен ыйтаççĕ. 

Улталанас мар тесен ултавçăсем çак 
меслетсемпе «ĕçленине» асра тытмал-
ла. Айван мар, тимлĕ пулмалла.

Н. НИКОЛАЕВА.

НАТЯЖНЫЕ ПОТОЛКИ от 150 руб!!!
Тел? 8-909-300-33-66?    3-97?

Йÿçкассине – 
шашка турнирне

Шашкăлла выляссипе икĕ хутчен республика 
чемпионĕ, ултă хутчен район чемпионĕ, пĕр хут-
чен Куславкка районĕн чемпионĕн ятне тивĕçнĕ, 
Ял спорт вăййисен республика тапхăрĕн призерĕ 
Александр Ермолаев черетлĕ турнира йыхравлать. 

Вăл пуçарнипе йĕркелекен шашка турнирĕн кăçал 
икĕ юбилей: турнир 15-мĕш хут иртет, Александр Ер-
молаев вара хăйĕн 70 çулхи юбилейне паллă тăвать.

Ăмăрту февралĕн 1-мĕшĕнче Йÿçкассинчи Куль-
тура çуртĕнче пулать. Çĕнтерÿçĕсемпе призерсене 
кубоксем, медальсемпе грамотăсем, асăнмалăх пар-
несем кĕтеççĕ.

Хамăр инф.

Спорт хыпар.сем

Все виды 
РЕМОНТА ОБУВИ 
г. Киров принимает
1 февраля  (суббота):

- в РДК с. Моргауши 
с 14.00 ч. до 16.00 ч.  

- в ДК с. Б. Сундырь 
с 16.30 ч. до 17.00 ч.

 Большой выбор 
подошв   

Без предоплаты 
Гарантия качества 

Тел. 8-953-685-08-44.

Маттур пирĕн пенсионерсем
Чăваш Республикинче çулсеренех аслă ăрури çынсен спартакиади 

иртет. Ăна Чăваш Ен Спорт министерствипе Раççей пенсионерĕсен 
союзĕн регионти уйрăмĕ йĕркелеççĕ. Спартакиада, спортăн тĕрлĕ 
енĕпе ăмăртусене йĕркеленине кура, темиçе тапхăрпа иртет.

Январĕн 23-мĕшĕнче шахмат тата шашка вăййисен, çавăн пекех сĕ-
телçи теннис вăййин тапхăрĕ иртрĕ. Унта Муркаш районĕнче пурăна-
кан аслă çулсенчи хастар çынсем те хутшăнчĕç. Çак тапхăрăн çĕн-
терÿçисемпе призерĕсене чысланă самант муркашсемшĕн савăнăçлă 
иртрĕ. Мĕншĕн тесен шашка вăййинче республикăра пирĕн Анфиса 
Анисимовăна çитекенни пулмарĕ. Валерий Павловпа Зоя Алексеева 
сĕтелçи теннис вăййинче хутшăнакансен малтанхи теçеткине кĕме 
пултарчĕç. Маттур пирĕн пенсионерсем.

А. СКВОРЦОВ,
пенсионерсен районти канашĕн ертÿçин çумĕ.

Пирвайхи 
юрату
«Ĕмĕрех вăл асра пирвайхи юрату» – 
Сăмахлаççĕ çапла уссăрах тек ялан.
Вăхăтра – юрату, каярах – çухату,
Манса кай та лăплан, эсĕ пур-çке                                                                                                                                          

                                                            паян.

Чĕрÿне ан çунтар асилсе иртнине,
Вăл текех килес çук нихăçан  сан патна.
Ытала та юрат юнашар пуррине,
Ку телей ĕмĕре, тек ан яр ху ятна.

П. ВОРОБЬЕВ.

Вулакан пултарулёх.

Продаю яч-
мень? Тел? 8-919-
650-39-91? 2-2? 

* * *
Сдаю 2-хкомнат-

ную квартиру в с? 
Моргауши акку-
ратным квартиро-
съемщикам? Тел? 
8-987-675-72-89?

Объявления

Хĕл илемĕ
Илемлĕ те кĕтнĕ хĕл çитрĕ. Тавралăх ахах пек юрпа витĕнчĕ. Куçа шăта-

ракан илем! Çанталăк лăпкă. Хушăран çерçисем чăй-чăй! туни кăна илтĕн-
келет. Пÿрт умĕнчи сирень тураттинчен çакнă сырăшри апатпа сăйланма 
килнĕ иккен вĕсем. Хăйсем тав тунăн чÿрече енне пăхкаласа илеççĕ.

Кĕçех кÿршĕри пÿртрен ачасем тухни курăнчĕ. Пĕр кана вĕсем тавралăха 
сăнарĕç, çерçисен вăййине пăхса киленчĕç. Асамлă тĕнчене лекнĕнех туй-
рĕç хăйсене ачасем... 

Акă ял вĕçĕнчи сăрт еннелле кăпăшка юра пусăрăнтарса икĕ мăшăр йĕл-
тĕр йĕрĕ хывăнчĕ. Урамри ачасем кунта маларах çитме те ĕлкĕрнĕ иккен. 
Кам çунашкапа, кам йĕлтĕрпе – тĕттĕмленичченех ярăнса киленчĕç вĕсем. 
Кăмăл тулнă, хĕп-хĕрлĕ питлĕ ачасем тепĕр кун та уроксем хыççăн тăвайк-
кинче тĕл пулма калаçса татăлчĕç.

Анастасия СУХОВА, 
Ярапайкасси шкулĕнче 7 класра вĕренекен.

Редакци почтинчен


